
Неделен преглед на пазарите на капитал 

ИНДЕКС ВРЕДНОСТ НЕДЕЛНА ПРОМЕНА YTD % 
S&P 500 4.890,97 1,1% 2,5% 

NASDAQ 15.455,36 0,9% 3,0% 
DAX 16.961,39 2,5% 1,3% 

МБИ 10 6.297,59 0,2% 3,0% 

Nikkei 225 35.751,07 -0,6% 6,8% 

SHANGHAI COMPOSITE 2.910,22 2,8% -2,2% 

Злато (фјучерс) 2.036,10 $ 0,3% -1,7% 

Нафта (Brent) 83,55 $ 6,4% 8,5% 

ОБВРЗНИЦИ ПРИНОС НЕДЕЛНА ПРОМЕНА YTD % 
US 10Y 4,14 % 0,2% 7,1% 
Germany 10Y 2,30 % -0,3% 13,3% 

MACEDO 2028 Y 5,35 % -1,8% 2,1% 

ВАЛУТИ ВРЕДНОСТ НЕДЕЛНА ПРОМЕНА YTD % 

DXY 103,23 0,2% 2,2% 

EUR/USD 1,085 -0,4% -1,7% 

*Извор: Refinitiv; Македонска берза  

 

 САД 

Индексите во САД остварија раст во текот на минатата недела при што достигнаа нови 

рекордни нивоа. Зголемувањето беше застапено кај сите индекси освен кај индексот 

Russell 2000 кој остана за 20% пониско од максималното ниво што го има достигнато. 

Фокусот на инвеститорите остана насочен кон објавувањето на кварталните резултати, а 

во текот на неделата најзначајни беа објавите на Tesla и Netflix. По објава на резултатите, 

цената на акцијата на Tesla значително се намали, додека Netflix оствари силен дневен 

раст. Намалувањето на акцијата на Tesla беше резултат на послабите остварени приходи и 

добивка од очекуваните, но и поради предвидениот раст за тековната година кој е низок. 

Од друга страна, компанијата Netflix оствари раст на нови претплатници што позитивно се 

одрази на цената на акцијата. Во одсуство на други  позначајни економски објави, 

позитивна беше објавата на Министерството за трговија на САД за проекцијата за раст на 

БДП од 3,3%. Оваа проекција е над консензусот од 2,0%. За споредба, растот за 2023 

година беше 2,5% наспроти 1,9% во 2022 година. 

 Европа 

 

Индексите во Европа се зголемија во тек на минатата недела. Индексот STOXX Europe 

600 ја заврши неделата со раст од 3,11%, како резултат на охрабрувачките корпоративни 

добивки и најавата за дополнителни стимулативни мерки на кинеската влада. Исто така, 

позитивно се одрази и одлуката на Европската централна банка да ги остави каматните 

стапки на исто ниво. Германскиот DAX се зголеми за 2,45%, францускиот CAC 40 се 

зголеми за 3,56%, а италијанскиот FTSE MIB ја заврши неделата за 0,32% повисоко. 

Европската централна банка реши да ја остави својата референтна каматна стапка на исто 

ниво и потенцираше дека каматните стапки ќе останат на рестриктивно ниво додека не се 

намали инфлацијата на 2%. Претседателката на ЕЦБ, Кристин Лагард изјави дека одлуките 

за понатамошното движење на каматната стапка ќе се водат во зависност од идните 

економски и финансиски податоци. Од друга страна, бизнис активноста во еврозоната 

опаѓа веќе 8- ми месец по ред, заклучно со јануари, при што намалувањето беше поблаго 

месецов. 

 

 

 Азија 

 

Акциите во Јапонија се намалија во текот на неделата. Индексот Nikkei 225 се намали 

за 0,6%, а индексот TOPIX се намали за 0,5%. Поради очекувањата дека ултра 

експанзивната монетарна политика може да запре, приносот на јапонската 10 годишна 

државна обврзница се зголеми на 0,71% од 0,66%. Јенот во однос на УСД се зголеми од 

148 на 147 јени за УСД. Проекцијата за инфлацијата за годинава беше намалена во 

споредба со проекцијата од октомври 2023 година од 2,8% на 2,4%. 

Индексите во Кина забележаа раст по најавените стимулативни мерки за поддршка на 

економијата. Индексот Shanghai Composite се зголеми за 2,75%, а индексот CSI 300 ја 

заврши неделата за 1,96% повисоко. Во Хонг Конг, индексот Hang Seng се зголеми за 4,2%. 

Кинеската централна банка ја намали задолжителната резерва на банките за 50 базични 

поени, а исто така како стимулативна мерка беше најавеното и намалување на каматните 

стапки за рефинансирање за 0,25% на кредити за поддршка на земјоделието и малите 

бизниси.  

Можности за инвестирање во наредниот период 

 

 

Во 2023 година, глобалниот економски раст успори, а макроекономскиот 

амбиент се влоши. Делумно тоа беше предизвикано од растот на цените на потрошните 

добра што ја намали куповна моќ на потрошувачите и предизвика пад на реалната 

потрошувачка. Централните банки ја продолжија борбата со инфлацијата и сеуште 

водат рестриктивна монетарна политика.  

 

Во ваков амбиент, цените на берзанските стоки почнаа да се намалуваат, но сеуште 

постои нагорен притисок врз цените со оглед на силниот пазар на труд и растот на 

цените на енергенсите. Во очекување на намалување на каматните стапки и 

избегнување на рецесијата, инвеститорите преферираа инвестирање во акции, 

обврзници, но и во циклични компании, особено во оние кои работат на проекти 

поврзани со вештачката интелигенција, електрични возила, виртуелна реалност и 

слично.  

 

Во овие услови, фондовите на КБ Публикум инвест АД Скопје нудат можност 

инвеститорите да остварат соодветен принос во новонастанатите трендови и промени.  

 

Имено, КБ Публикум- Балансиран и КБ Публикум- Обврзници се оптимални за 

поконзервативни инвеститори кои сакаат да остварат повисок принос од кеш 

фондовите и депозитите. За оние инвеститори кои очекуваат дека ќе има намалување 

на каматните стапки за поттикнување на економскиот раст, што поволно влијае врз 

растот на златото, фондот КБ Публикум- Златен е одлична можност, заеднo со фондот 

КБ Публикум- Обврзници како поконзервативна опција.  

 

Од друга страна, фондот КБ Публикум- Акции и КБ Публикум- МБИ10 нудат одлична 

можност за инвеститорите кои очекуваат дека ќе се избегне рецесија и ќе се 

стабилизираат монетарните политики на глобално ниво. За инвеститорите кои сакаат да 

заштедат на пократок период, максимум до 1 година, а воедно да остварат атрактивен 

принос, најповолен е фондот КБ Публикум- Паричен. 


